
yogashAntiGYAnapradaM gaNeshastotram

ಯೋಗಶಾಂತಿಜ್ಞಾನಪ್ರದಂ ಗಣೇಶಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಸನಕಾದ್ಯಾಊಚುಃ .
ಧನ್ಯೋಽಸಿ ನೃಪಶಾರ್ದೂಲ ಬುದ್ಧಿಸ್ತೇ ಪರಮಾದ್ಭುತಾ .

ನಿರ್ವೇದಂ ರಾಜಭೋಗೇಭ್ಯಃ ಸಂಪ್ರಾಪ್ತಃ ಪೃಥುಲಶ್ರವಾಃ .. 1..
ಯೋಗಶಂತಿಮಯಂ ಪೂರ್ಣಂ ಗಣೇಶಂ ವಿದ್ಧಿ ಭೂಮಿಪ .

ತಂ ಭಜಸ್ವ ಮಹಾಭಕ್ತ್ಯಾ ತಯಾ ಶಾಂತಿಂ ಗಮಿಷ್ಯಸಿ .. 2..

ಏಕದಾ ಸ್ಮ ವಯಂ ಸರ್ವೇ ಸಂಗತಾಃ ಶಂಕರಾಲಯಂ .

ವಟಮೂಲೇ ಸಮಾಸೀನಂ ಪಶ್ಯಾಮೋ ಧ್ಯಾನಸಂಸ್ಥಿತಂ .. 3..

ತಂ ಪ್ರಣಮ್ಯ ಸ್ಥಿತಾಃ ಸರ್ವೇ ವಯಂ ವಿನಯಸಂಸ್ಥಿತಾಃ .
ಸ್ತೋತ್ರೈಸ್ತಂ ಬೋಧಯಂತಶ್ಚ ಬುಬೋಧ ವೈ ಶಿವಸ್ತತಃ .. 4..
ತ್ಯಕ್ತ್ವಾ ಧ್ಯಾನಂ ಗಣೇಶಾಯ ನಮೋ ವದತಮಾದರಾತ್ .

ಶ್ರುತ್ವಾ ಭ್ರಾಂತಾ ವಯಂ ತಸ್ಮೈ ಪೃಚ್ಛಾಮಃ ಸಂಶಯಾನ್ವಿತಾಃ .. 5..
ಕೋಽಸೌ ಗಣಾಧಿಪಃ ಸ್ವಾಮಿನ್ನಮಸಿ ತ್ವಂ ಕಥಂ ಪ್ರಭೋ .

ಶಿವಃ ಸಹಜರೂಪಸ್ತ್ವಂ ಸ್ವಾಧೀನಃ ಸತತಂ ಮತಃ .. 6..
ಅಸ್ಮಾಕಂ ವಚನಂ ಶ್ರುತ್ವಾ ಶಿವೋ ಹರ್ಪಸಮನ್ವಿತಃ .
ಜಗಾದ ಜ್ಞಾನಮಾದ್ಯಂ ಯದ್ಗಾಣಪತ್ಯಂ ಸ ಶಾಂತಿದಂ .. 7..

ಶ್ರೀಶಿವ ಉವಾಚ .

ಬ್ರಹ್ಮ ಯತ್ಕಥ್ಯತೇ ವೇದೈಃ ಕಥಂ ತತ್ರ ಪ್ರವರ್ತತೇ .

ಸ್ವಾಧೀನಂ ಸಹಜಂ ವಿಪ್ರಾಪರಾಧೀನಂ ತ್ರಿಧಾಭವಂ .. 8..

ಕರ್ಮಯೋಗಾದಿಭೇದೇನ ವೇದೇಷು ವೇದವಾದಿಭಿಃ .
ನಾನಾವಿಧಂ ವರ್ಣಿತಂಯದ್ ಬ್ರಹ್ಮ ತನ್ಮಾಯಯಾನ್ವಿತಂ .. 9..

ಕರ್ಮಣಾಂ ಸಕಲಾನಾಂ ಸಂಯೋಗೋ ಬ್ರಹ್ಮಣಿ ಜಾಯತೇ .

ತೇನ ಕರ್ಮಾತ್ಮಕಂ ಬ್ರಹ್ಮ ತದಜ್ಞಾನಾಧಿಕಂ ಮತಂ .. 10..

ಸಮೂಹಾತ್ಮಕಶಬ್ದಶ್ಚ ಗಣ ಇತ್ಯಭಿಧೀಯತೇ .

ಬಾಹ್ಯಾಂತರಾಧಿಭೇದೇನಾಸಂಯೋಗೇ ಸಮೂಹೋ ಮತಃ .. 11..
ಅನ್ನಪ್ರಾಣಾದಿಕಾಃ ಶಬ್ದಾ ಬ್ರಹ್ಮಣೋ ವಾಚಕಾ ಮತಾಃ .

ತೇ ಸರ್ವೇ ಗಣರೂಪಾಶ್ಚ ತೇಷಾಂ ಸ್ವಾಮೀ ಗಣೇಶ್ವರ .. 12..

ಸಂಯೋಗಾಽಯೋಗಕಾದ್ಯಾ ಯೇ ನಾನಾಯೋಗಾ ಮತಾ ಬುಧೈಃ .
ಯೋಗಾನಾಂಯೋಗರೂಪೋಽಯಂ ಗಣೇಶೋ ನಾತ್ರ ಸಂಶಯಃ .. 13..
ಗಣೋಯೋಗಾತ್ಮಕಃ ಪ್ರೋಕ್ತಸ್ತಸಮಾತ್ತಸ್ಯ ಗಣಾ ವಯಂ .

ಯೋಗರೂಪಂ ವಿಶೇಷೇಣ ನಮಾಮೋ ಭಕ್ತಿಸಂಯುತಾಃ .. 14..
ಮಾಯಾ ವಿಘ್ನಾತ್ಮಿಕಾ ಪ್ರೋಕ್ತಾ ಭ್ರಾಂತಿದಾ ಬಿಂಬಭಾವತಃ .
ತಾಂ ಜಯಂತಿ ಜನಾ ಈಶಾ ವಿಘ್ನರಾಜಸ್ಯ ಸೇವಯಾ .. 15..

ಭವಂತಿ ತೇ ಬ್ರಹ್ಮಭೂತಾಯೋಗೀಂದ್ರಾ ಗಾಣಪಾಃ ಸ್ಮೃತಾಃ .
ಅಹಂ ಗಣೇಶರೂಪೋ ವೈ ಭಿನ್ನಂ ಮಾಯಾಮಯಂಮತಂ .. 16..

ಚಿತ್ತಂ ಪಂಚವಿಧಂ ಪ್ರೋಕ್ತಂ ಸಾ ಬುದ್ಧಿರ್ವಿವಿಧಾತ್ಮಿಕಾ .

ತತ್ರೈಶ್ಚರ್ಯಂ ಚಯತ್ಪ್ರೋಕ್ತಂ ಸಿದ್ಧಿದಃ ಸಾ ಪರಮಾದ್ಭುತಾ .. 17..

ತತ್ರ ಯದ್ ಬಿಂಬಭಾವೇನ ಗಣೇಶಃ ಪ್ರತಿತಿಷ್ಠತಿ .

ಮಾಯಾಭ್ಯಾಂಮೋಹಿತೋಽತ್ಯಂತಂ ಸರ್ವತ್ರಾಸೌ ವಿರಾಜತೇ .. 18..

ಬಿಂಬಭಾವಂ ಪರಿತ್ಯಜಯ ಗಣೇಶಸ್ಯೈವ ಸೇವಯಾ .

ಪಂಚಧಾ ಚಿತ್ತಮುತ್ಸೃಜ್ಯ ಸ್ವಯಂ ಚಿಂತಾಮಣಿರ್ಭವೇತ್ .. 19..

ಗಣೇಶೋಽಹಂಯದಾ ವಿಪ್ರಾಸ್ತದಾ ಕುತ್ರ ಪ್ರವರ್ತತೇ .

ಸಂಯೋಗೋ ಮೇ ತಥಾಯೋಗಃ ಶಾಂತಿಯೋಗಂ ಲಭೇತ್ತತಃ .. 20..
ನ ಭಿನ್ನೋಽಹಂ ಕದಾ ತಸ್ಮಾದ್ಗಣೇಶಾನ್ನಾತ್ರ ಸಂಶಯಃ .
ಯೋಗೀಂದ್ರಃ ಶಾಂತಿಯೋಗೇನ ಬ್ರಹ್ಮಭೂತೋ ಭವಿಷ್ಯತಿ .. 21..

ಏತದೇವ ಮದೀಯಂಯದ್ಗುಹ್ಯಂ ಧ್ಯಾನಂ ಪ್ರಕೀರ್ತಿತಂ .

ಅತೋ ಗಣೇಶದಾಸೋಽಹಂ ತಂ ನಮಾಮಿ ಸದಾ ದ್ವಿಜಾಃ .. 22..
ಏವಮುಕ್ತ್ವಾ ಮಹಾಯೋಗೀ ವೀರರಾಮ ಸ ಶಂಕರಃ .
ಉಚ್ಛಿನ್ನಸಂಶಯಾ ಜಾತಾಃ ಸನಕಾದ್ಯಾ ವಯಂ ನೃಪ .. 23..

ವಿಚರಾಮೋ ಮಹೀಮೇತಾಂ ಸ್ವರ್ಗೇಷು ವಿವರೇಷು .
ಯೋಗಮಾರ್ಗೇಣಯೋಗೀಶಾ ಗಾಣಪತ್ಯಸ್ವಭಾವತಃ .. 24..
ಗಣೇಶದರ್ಶನೇ ಜಾತಾ ಲಾಲಸಾ ವಯಮಾದರಾತ್ .

ತಸ್ಮಿನ್ಕಾಲೇ ಗಣಾಧೀಶಃ ಕಶ್ಯಪಸ್ಯಾತ್ಮಜೋಽಭವತ್ .. 25..

ಕಾಶೀರಾಜೋ ಮಹಾಭಕ್ತೋ ಗಾಣಪತ್ಯಪರಾಯಣಃ .
ತಸ್ಯ ಗೃಹೇ ಗತೋ ದೇವಃ ಸ್ವಕೀಯಾಚಾರ್ಯಸಾಧನಾತ್ .. 26..

ದರ್ಶನಾರ್ಥಂ ವಯಂ ತತ್ರ ಗತಾಃ ಕಾಶ್ಯಾಂ ಮಹಾಮತೇ .

ದರ್ಶಯಾಮೋ ಗಣೇಶಂ ಸ್ಮ ಬ್ರಹ್ಮಚಾರಿಸ್ವರೂಪಿಣಂ .. 27..

ತಂ ಪ್ರಣಮ್ಯ ವಯಂ ರಾಜನ್ ಸ್ಥಿತಾ ಭಕ್ತ್ಯಾ ಸಮನ್ವಿತಾಃ .
ಬಾಲರೂಪಧರಂ ದೇವಂ ಸ್ತುಮಃ ಸ್ಮ ಬಾಲಯೂಥಗಂ .. 28..

ಸನಕಾದ್ಯಾಊಚುಃ .
ನಮೋ ವಿನಾಯಕಾಯೈವ ಕಶ್ಯಪಪ್ರಿಯಸೂನವೇ .

ಅದಿತೇರ್ಜಠರೋತ್ಪನ್ನ ಬ್ರಹ್ಮಚಾರಿನ್ನಮೋಽಸ್ತು ತೇ .. 29..

ಗಣೇಶಾಯ ಸದಾ ಮಾಯಾಧಾರಾಯ ತದ್ವಿವರ್ಜಿತ .

ಭಕ್ತ್ಯ್ಧೀನಾಯ ವೈ ತುಭ್ಯಂ ಹೇರಂಬಾಯ ನಮೋ ನಮಃ .. 30..
ತದ್ ಬ್ರಹ್ಮ ಶಾಶ್ವತಂ ದೇವ ಬ್ರಹ್ಮಣಾಂ ಪತಿರಂಜಸಾ .

ಯೋಯಾಯೋಗಾದಿಭೇದೇನ ಕ್ರೀಡಸೇ ನಾತ್ರ ಸಂಶಯಃ .. 31..
ಆದಿಮಧ್ಯಾಂತರೂಪಸ್ತ್ವಂ ಪ್ರಕೃತಿಃ ಪುರುಷಸ್ತಥಾ .

ನಾದಾನಂದೌ ಚ ಸೂಕ್ಷಸ್ತ್ವಂ ಸ್ಥೂಲರೂಪೋ ಭವಾನ್ ಪ್ರಭೋ .. 32..

ಸುರಾಸುರಮಯಃ ಸಾಕ್ಷಾನ್ನರನಾಗಸ್ವರೂಪಧೃಕ್ .

ಜಲಸ್ಥಲಾದಿಭೇದೇನ ಶೋಭಸೇ ತ್ವಂ ಗಜಾನನ .. 33..

ಸರ್ವೇಭ್ಯೋ ವರ್ಜಿತಸ್ತ್ವಂ ವೈ ಮಾಯಾಹೀನಃ ಸ್ವರೂಪಧೃಕ್ .

ಕಥಂ ಸ್ತುಮೋ ಗಣಾಧೀಶಂಯೋಗಾಕಾರಮಯಂ ಸದಾ .

ವಯಂ ಧನ್ಯಾ ವಯಂ ಧನ್ಯಾ ಯೇನ ಪ್ರತ್ಯಕ್ಷತಾಂ ಗತಃ .
ಅಸ್ಮಾಕಂಯೋಗಿನಾಂ ಢುಂಢೇ ಕುಲದೇವಸ್ತ್ವಮಂಜಸಾ .. 36..

ಇತ್ಯುಕ್ತ್ವಾ ಮೌನಮಾಸ್ಥಾಯ ನನಾಮ ದಂಡವಚ್ಚ ತಂ .

ಬಾಲಕೈಃ ಸಹಯೋಗಾತ್ಮಾ ಕಾಶ್ಯಪಃ ಪೂರ್ವವನ್ನೃಪಃ .. 40..

yogashAntigaNesha.pdf 3



ಯೋಗಶಾಂತಿಜ್ಞಾನಪ್ರದಂ ಗಣೇಶಸ್ತೋತ್ರಂ

ಜ್ಞಾನಂ ಪೂರ್ಣಂ ಗಣೇಶಾಖ್ಯಂ ತಂ ಭಜಸ್ವ ಗಣಾಧಿಪಂ .. 42..

ಇತಿ ಶ್ರೀಮುದ್ಗಲಪುರಾಣಾಂತರ್ಗತಂ ಗಣೇಶಸ್ತೋತ್ರಂ ಸಮಾಪ್ತಂ .

Encoded and proofread by

Karthik Chandan.P (kardan5380@yahoo.com)

Amith K Nagaraj (amithkn@rediffmail.com)

yogashAntiGYAnapradaM gaNeshastotram

pdf was typeset on November 22, 2022

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

